
	క.	
భవనాశనీమహాన ,ద్యవగాహనవిమలబుధజనాంతఃకరణ

న్యవసితసులభున కురుత,ర భవనజసింహత్వదళితభవకలభునకున్.

	క.	
గరుడాచలాంచలోజ్జ్వల, గరుడాసీనునకు సిద్ధగరుడామరుకున్

నరసఖమిథునోద్ధతివి, స్ఫురదపదానునకు నిత్యశుభధానునకున్.

	క.	
సారాన్వయధీవిద్యా, సారలసత్పుత్త్రపౌత్త్రసంపద్గుణసం

భారమదీయహితార్యో, దారపరిజ్ఞాతకల్పతరుఫలమునకున్.

	క.	
జ్ఞానబలశౌర్యసుఖసం, తానైశ్వర్యాదివిభవదాయిదయావి

ద్యానిత్యశ్రీఘనునకు, శ్రీనరసింహునకు భక్తచింతామణికిన్.

		 ఈ పేజీలో చివరి మార్పు 7 మే 2021న 05:09కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

